
ABSTRACT 

The technology of conducting practical training in drawing geometry has been developed. When 

doing this, the student is given drawings on topics related to independent learning in a ready-

made workbook, which they do in their spare time. The workbook is so simple for the student 

that the student continues and completes the drawing from where he left off. Convenience of 

learning, efficiency, time spent and more issues allow you to strive for work. 

ANNOTATSIYA 

Chizma geometriya fanidan amaliy mashg‘ulotlarni o‘tkazish texnalogiyasini ishlab chiqildi. 

Buni bajarishda o‘quvchi tayyor berilgan ish daftariga mustaqil talimga oid mavzular bo‘yicha 

chizmalar beriladi, bu chizmalarni darsdan bo‘sh vaqtlarida bajaradilar. Ish daftari o‘quvchiga 

shunday sodda tuzilganki, bunda o‘quvchi chizmani to‘xtagan qismidan boshlab davom etradi 

va tugallaydi. Bilim olishdagi qulaylik, samaradorlik, sarflanadigan vaqt va ko‘proq masala 

ishlashga intlishga imkon beradi. 

 

Kalit so’zlar: mustaqil ish, kasb, individual, fazoviy, sxematik, tashxis, zamon, to‘garak, 

texnalogiyasini 

 

Ta’lim to‘g‘risidagi qonun respublikamizda keng miqyosda amalga oshirilayotgan ta’lim 

islohotlarining huquqiy me’yoriy asoslarini ta’minlab bergan asosiy xujjatdir. Ushbu qonun 

fuqarolarga ta’lim-tarbiya berish, kasb-hunar o‘rgatishning xuquqiy asoslarini belgilaydi, 

hamda har kimning bilim olishdan iborat bo‘lgan Konstitusiyaviy huquqini ta’minlaydi. Ushbu 

dasturiy xujjatda qayd etilgan maqsad va vazifalarni amalga oshirish uchun o‘quvchilarni 

kasb-hunarga yo‘llash samaradorligini oshirishga xizmat qiluvchi mashg‘ulotlarni samarali 

o‘tkazish texnologiyasini ishlab chiqish lozim. 

Buning uchun; 

• Birinchidan; talabalarni darsdan tashqari mashg‘ulotlarda kasb yo‘naltirish samaradorligini 

oshiruvchi metod va nazariyalarni tahlil qilish; 

• Ikkinchidan; mashg‘ulotlarni tashkil etishning zamonaviy shakllaridan foydalanish; 

• Uchinchidan; xar bir talabaning individual fazilat va sifatlarini to‘laroq e’tiborga olish muhim 

hisoblanadi. 

Darsdan tashqari mashg‘ulotlarda mustaqil talim to‘g‘risida ma’lumot berish, qo‘shimcha 

masala ishlashga yo‘l-yo‘riq ko‘rsatish, fazoviy va ijodiy tarbiya, pedagogik-psixologik tashxis 

ishlariga asoslanilgan pedagogik texnologiyani amalga oshirish jarayonini, boshqacha 

aytganda, talabalarni kasbga yo‘naltirishning umumiy tuzilmasini sxematik tarzda tasvirlab 

ko‘rsatishimiz mumkin. 

Bunda pedagogik tadqiqotlarda asoslab berilgan o‘quv jarayonini loyihalash bosqichlariga amal 

qilish maqsadga muvofiq, ya’ni: 

• birinchi bosqichda - amalga oshiriladigan texnologiyaning maqsadini, o‘quvchilarni 

kasb-hunarga yo‘llash ishlari samaradorligini oshirishga ularning sinfdan tashqari 

mashg‘ulotlari mazmunini takomillashtirish orqali erishish; 

• ikkinchi bosqichda - shakllantirilgan maqsad asosida uni amalga oshirish yo‘llarini 

belgilab olish, ya’ni sinfdan tashqari mashg‘ulotlarning o‘quvchilar extiyoji va qiziqishlariga 

javob bera oluvchi eng maqbul majmuasini asoslash; o‘quvchilarni mashg‘ulotlarga jalb 

qilishda ixtiyoriylik mezonini maxsus tanlov metodi bilan uyg‘ unlashtirish, sinfdan tashqari 

mashg‘ulotlar mazmunini tanlashda individual va individual-tabaqalashtirilgan metodlardan 

o‘rinli foydalanish; 

• uchinchi bosqichda - sinfdan tashqari mashg‘ulotlar tizimi orqali o‘quvchilarni kasbga 

yo‘naltirish samaradorligini oshirish maqsadida ularning shaxs sifatlarini tashxis qilish 

metodikasini amalga oshirish. 

Sinfdan tashqari mashg‘ulotlar bir tomondan, dars jarayonining uzviy davomi bo‘lsa, ikkinchi 

tomondan o‘quvchilarni kasb tanlashga yo‘llash imkoniyatlarini kengaytiradi va keng yo‘l ochib 

beradi. 

An’anaviy metodikaga ko‘ra sinfdan tashqari mashg‘ulotlarga o‘quvchilar ixtiyoriylik asosida 

jalb qilinishi lozim. Lekin mashg‘ulotlarni tashkil etishning ushbu shakli bir qator ijobiy 

tomonlari bilan birga jiddiy kamchiliklarga ham ega. Jumladan, tajribalardan ma’lum 

bo‘ladiki, o‘quvchilarning sinfdan tashqari mashg‘ulotlarga nisbatan mas’uliyatsiz 

munosabatda bo‘lishi, berilgan topshiriq va vazifalarni bajarishda intizomsizlik, jamoaga 

aloqador umumiy maqsadlarni hurmat qilmaslik kabi salbiy holatlar mashg‘ulotlarning 

samarasiga salbiy ta‘sir ko‘rsatadi. 

Mazkur salbiy omil ta’sirini kamaytirish va O‘quvchilar extiyojlarini to‘laroq qondira oladigan 

sinfdan tashqari mashg‘ulotlar shakllaridan foydalanish maqsadga muvofikdir. Buning uchun 

dastlab o‘quvchilarning qiziqish doirasini belgilab olish hamda ularni kasbga yo‘naltirish 

uchun xizmat qiluvchi mashg‘ulotlar shaklini to‘g‘ri tanlash kerak. Buning uchun maxsus test-

so‘rovnoma ishlab chiqish maqsadga muvofiqdir deb o‘ylaymiz. 

Sinfdan tashqari mashg‘ulotlar o‘quvchilarning o‘z iqtidorini, mustaqil ijodiy fikrlash 

qobiliyatlarini yorqinroq namoyon etishi uchun keng imkoniyatlar ochib beradi. Bu hol o‘quv 

dasturida ko‘zda tutilganidan ko‘ra murakkabroq vazifalar qo‘yishga va ularni hal etishga asos 

bo‘ladi. Ixtiyoriylik mezonining talab qiziqishlari bilan uyg‘un holatda qo‘llanilishi o‘quvchilar 

tashabbuskorligi yuqoriroq bo‘lishini ta’minlaydi. Shu tufayli sinfdan tashqari ish jarayonida 

kasb-hunar ta’limining asosiy vazifalarini bajarish bo‘yicha yaxshi natijalarga erishiladi. 

Yuqorida aytib o‘tilgan fikrlar kasbiy tarbiya asosidagi sinfdan tashqari mashg‘ulotlar 

vazifalarini quyidagicha ifodalash imkonini beradi:  

1. Chizma chizish davomida o‘quvchilar olgan bilim va ko‘nikmalarni mustahkamlash, 

umumlashtirish hamda kengaytirish;  

2. Sifatli chizmaga asoslangan ijodiy faoliyatga o‘quvchilarni jalb qilish;  

3. Hozirgi zamon ishlab chiqarish asoslari haqidagi tasavvurni kengaytirish; 

4. Xalq xo‘jaligining zamonaviy ehtiyojlari asosida kasb tanlashga tayyorlash; 

5. Chizmaga bo‘lgan ijobiy munosabatni shakllantirish. 

Sinfdan tashqari mashg‘ulotlar turli shakllarda amalga oshirilishi lozim. Bir so‘z bilan 

aytganda, ta’lim muassasalarida o‘quvchilarni kasbga yo‘naltirishga asoslangan sinfdan 

tashqari mashg‘ulotlarning barcha shakllaridan foydalanish shubhasiz, samarali natijalarga 

olib keladi. 

O‘qitish jarayonida maktablardagi to‘garak mashg‘ulotlarida, umumiy o‘rta ta`lim maktabi 

muassasalarida o‘quvchilar ijodiy qobiliyatini o‘stirish muammosi katta ijtimoiy va iqtisodiy 

ahamiyatga ega. Fan va texnikaning aniq turlari qishloq xo‘jaligi texnikalari bo‘yicha 

o‘quvchilar ijodiy faoliyatini aktivlashtirish – umumta’lim predmetlari, Chizmachilik 

o‘qituvchilari va to‘garak rahbarlari eng muhim vazifasidir, chunki qiziqishlar bo‘yicha amalga 

oshiriladigan ana shu faoliyat mehnatning boshqa formalari bilan uzviy bog‘liq holda shaxsni 

uyg‘un shakllantiradi. O‘qituvchilar va chizmachilik to‘garagi rahbarlarining ilg‘or ish 

tajribasini o‘rganish, umumlashtirish hamda tatbiq qilish doimo pedagogika fanining muxim 

vazifalaridan biri bo‘lgan va shunday bo‘lib qoladi. 

Yangi pedagogik texnologiyalar chizmachilik o‘qituvchisidan o‘z kasbiga doir bilimdonlik va 

yangilikka intilishni talab etadi. Pedagogik texnologiyalarni egallash uchun chizmachilik 

o‘qituvchisi yuqori kasbiy bilimdonlik va mahoratiga ega bo‘lmog‘i zarur. Hozirgi zamon 

pedagogikasida ta’lim tizimining mazmunini va protsessual komponentlarning birligi (ta’lim 

maqsadlari, mazmuni, metodlar, shakl va usullari) haqidagi tushuncha qaror topdi. 

Pedagogik texnologiyalarni takomillashtirish jarayonida ularning komponentlari 

konservativlikning turli darajalarini yuzaga chiqaradi. Bunda metodlaming kordinal 

o‘zgarishlari shakl va mazmun, maqsadlarning chuqur o‘zgartirishlarni olib kelishiga 

qaramasdan, ta’limning mazmuni ta’lim texnologiyasining muhim qismi bo‘lib, uni protsessual 

qismini ham aniqlay oladi. Shu nuqtayi nazardan yondashganda chizmachilikni o‘qitishda 

darsdan tashqari mashg‘ulotlarni tashkil etishda o‘yin usullariga ham alohida e’tibor qaratish 

maqsadga muvofiq bo‘ladi. Uyin qoidalari asrlar davomida xalq tomonidan yaratilgan, 

binobarin o‘yinning tarbiyaviy ahamiyatiga ko‘proq e’tibor berilgan. Shunga kora maroq bilan 

ko‘p o‘ynaydigan bolalar zehni o‘tkirligi bilan ajralib turadi. Ayniqsa bolalar jamoa bo‘lib 

o‘ynashda bir-birining tartibsizligini, g‘irrom o‘ynayotganini darrov o‘ziga aytadilar. Bu bilan 

bolalar haqqoniylikka odatlanadilar. Uyin davomida bolalar o‘z kamchiliklarini yo‘qotishga 

harakat qiladilar. Boshqalarga nisbatan aqlli, chaqqon, kuchli va hozirjavobroq bo‘lishga 

intiladilar. Shu sababli bolalar ko‘pincha birgalashib o‘ynashni yoqtiradilar va bunday 

paytlarda ularning o‘rtoqlik, bir-birini hirgoya qilish, jamoatchilik kabi fazilatlari rivojlanadi. 

O‘yinlarda bolalar o‘zini o‘zi tarbiyalashi tabiiy vaziyatda amalga oshadi. Bolalar boshqa 

faoliyatlarida ko‘rsata olmagan tirishqoqlik, talabchanlik, epchillik kabi sifatlarini o‘yinlarda 

yaqqol namoyish qiladidar. 

Bolalar o‘yinlarda o‘zlarini erkin tutadilar va o‘zlariga juda yuqori talablarni qo‘yadilar, qiyin 

vaziyallardan o‘zlaricha chiqishga harakat qiladilar. Tabiiyki, o‘zicha harakat qilgan, o‘ziga 

ishongan odam har, qanday qiyinchilikni, mushkullikni yengishga qodir bo‘ladi, O‘yinlarda 

sho‘xlik qilish, ortiqcha hayajonlanish bolalar uchun tabiiy holdir. 

Shuningdek, ular taqlidchan bo‘ladilar, xayolga kelmagan narsalarni o‘ylab topadilar. Shuning 

uchun ular chizmachilikdan didaktik oyinlar o‘tkazilayotganda plakat chizmalardagi tasvirlar 

yoki modellarni yuzaki idrok qilib, boshqa narsalarga o‘xshatishlari tabiiydir. Bolalarning bu 

xususiyatlaridan foydalanish maqsadida, detallarni hayotdagi narsalarga taqqoslash orqali 

ularning mustahkam idrok qilishiga erishish kerak. 

Umuman o‘yinni go‘dak boladan tortib mo‘ysafidgacha o‘ynashi mumkin. Lekin bolalar o‘z 

yoshiga mos o‘yinlarnigina o’ynaydilar. Masalan, bolalar harakatli o‘yinlarga, kattalar esa aqliy 

faoliyatni talab qiladigan o‘yinlarga moyil bo‘ladilar. 

Chizma geometriya fanidan amaliy mashg‘ulotlarni o‘tkazish texnalogiyasini ishlab chiqildi. 

Buni bajarishda o‘quvchi tayyor berilgan ish daftariga mustaqil ta’limga oid mavzular bo‘yicha 

chizmalar beriladi, bu chizmalarni darsdan bo‘sh vaqtlarida bajaradilar. Ish daftari o‘quvchiga 

shunday sodda tuzilganki, bunda o‘uvchi chizmani to‘xtagan qismidan boshlab davom etradi va 

tugallaydi. Bilim olishdagi qulaylik, samaradorlik, sarflanadigan vaqt va ko‘proq masala 

ishlashga intlishga imkon beradi. 

Ish daftaridagi mavzular ketma-ketligi to‘g‘ri va aniq tuzilganki, masalalar bir birni to‘ldirib 

va qiyinlik darajasi ortib boradi. 

 

Oliy talim muassalarida hozirgi kunda aditorya va mustaqil talim mavzulariga ajratilgan 

soatlar 50%, 50% tashkil qilmoqda. Bu o‘quvchining darsdan bo‘sh vaqtlarida fan yuzasidan 

berilgan topshriqlarni mustaqil ravishda shuglanish imkoniyatni beradi. 

Ayrim holatlarda o‘qituvchi va o‘quvchilar mustaqil talimga etibor berishmaydi, nazoratdan 

chetda qoldirishadi. Lekin o‘quv jarayonida mustaqil talimning o‘rni va vazifalari belgilab 

berilgan. 

